
Annotaciya: Bul maqalada B.Allaniyazovtıń ómir dóretiwshiligi hám jazǵan 

Taxtakópir rayonında kóplegen ulamalar, danıshpanlar, belgili shayır hám 

kompozitorlar dúnyaǵa kelgen  misalı  Kúnxoja  I.Yusupov   N.Muxammeddinov 

I.Berdibekov sózge jan, sazǵa ziyban beretuǵın kásip iyesi, kompozitor degenindey 

Allaniyazov Bahadir Qutlımuratovich 1973-jılı 28-martta Taxtakópir rayonında 

tuwılǵan. 

“Bolar bala bes jasınnan belgili” degenindey ol jaslıǵınan muzıka álemine 

qádem qoyǵan. Kishkene Bahadirdiń muzikaǵa qızıǵıwına ákesi sebepshi boladı. 

Yaǵniy onıń úyinde tez-tezden ákesiniń dosları, sázendeler jıynalıp birgelikte saz 

shertip qosıq aytatın bolǵan hám bunı esitken Bahadir olardıń qasına kelip otırıp, 

qaraqalpaq xalıq namaların tıńlaytın edi. Sol waqıtlardan baslap onda muzikaǵa 

degen qızıǵıwshılıq oyana baslaydı. Balasınıń qızıǵıwshılıǵın sezgen ákesi perzentin 

1983-jılı 2-sanlı balalar muzıka mektebine beredi. Bul dárgayda kishkene Bahadir 

rubab saz áspabı boyınsha R.Qallendaevna klasında oqıy baslaydı. Muzika mektebin 

tabıslı tamamlap bolıp bolajaq kompozitor Japaq Shamuratov atındaǵı uchelishede 

muzıka teoriyası bóliminde garmoniya boyınsha K.Ótegenovten, polifoniyadan 

D.Jańabaevadan, Ǵ.Demesinovtan, A.Malikovtan  sabaq aladı.  

B.Allaniyazov bul jerdi pitkerip Taxtakópir rayonındaǵı muzıka mektebinde 3 

jıl dawamında jumıs isleydi keyin ala 1995 jılı Nókistegi Mádeniyat úyindegi 

ansamblde jumıs alıp baradı,  al 1997 jılı 2-sanlı balalar muzika mektebinde 1998-

jılı Japaq Shamuratov atındaǵı uchelishede muzika teoriyasınan muǵallim bolıp 

isleydi. 2000-jılı Ózbekstan mámleketlik konservatoriyasınıń kompozitorlıq 

bólimine oqıwǵa qabıllanadı.  

Bul jerde F.Alimov klasında sabaq aladı hám 2007 jılı sol jóneliste 

magistaturanı tamamlaydı. Magistatura basqıshında ustazı M.Bafoev magistaturanı 

pitkerip bir qansha shıǵarmalar jaza baslaydı; Olarǵa “Berdaq simfoniyası”, 

“Qaraqalpaq koncertı” tarlı kvartet ushın “Syuita”  J.Xojaniyazovtiń “Qońsınıń qizi” 

shıǵárması tiykarında muzıkalıq drama B.Nadirovtıń qosıqları tiykarında 

kompozitor vokal toplamı,  estrada jónelisine P.Bekmanov qosıǵına “Jaslıǵımdı 

esletpe maǵan”, “Yar saǵınıshı”, “Nawrız seyili”, “Gúldey gúl júzli yarım”, 

“Gúldana”, “Ana jer”, “Janım dedim”, “Qurılısshi aǵalarıma” h.t.b lar kiredi. Bul 

qosıqları házirde bayramlarda hám tańlawlarda atqarılıp kelmekte. 

Baxadir Allaniyazov islegen miynetlerine jarasa 2016-jılı “Jalǵızsan sen 

muqqades Watan” respublika kórik tańlawında jetik dárejede dóretken shıǵarması 

ushın 2- dárejeli diplom menen sıylıqlanadı. 2019-jılı bolsa Moskva qalasında 

ótkerilgen “GRANT MUSIC ATR VI XALIQ ARALÍQ” kompozitorlıq tańlawında 

sıylı 1-orındı iyeleydi. Jánede 2019-jılı mart ayında “GOLDEN TIME LONDON 9” 

xalıqara kompozitor tańlawında estrada qosıqları menen qatnasıp 1-dárejeli diplomın 

alıwǵa miyassar boladı. 2019-jılı “ILHOM” jámiyet fondı tiykarında mektepke 

shekemgi tálim jámiyeti ushın qosıqlar respublika tańlawında 2-dárejeli diplom 

menen sıylıqlanadı. Muzıka tarawına qosqan úlesi ushın Ózbekstan Respublikası 

Prezidenti atınan “Miynetke haq tólewdiń eń kem muǵdarındaǵı 50 barabar pul 

sıylıǵı” menen siylıqlanadı. 2019-jılı Ózbekstan kompozitorları ham bastakorları 

jamááti tárepinen “2019 jıldıń jas kompozitorı” sertifikatı menen sıylıqlanadı. 

Kompozitordıń 2023-jılı Qaraqalpaq kompozitorlarınıń orkestr ushın shıǵarmaları 

atlı kıtabı oqıw qollanbası baspadan shıqtı. Házirgi kúnde kompozitor Ózbekstan 

Mámleketlik konservatoriyası Nókis filialı “Ulıwma kásiplik hám social gumanitar 

pánler” kafedrası “Muzıkatanıw” qanigeliginde jaslar menen tálim tárbiya islerin alıp 

barıwda, olardı kámil insan bolıp jetilistiriwde óz úlesin qosıp kelmekte.    

“Berdaq” simfoniyalıq poemasınıń bunday atalıwınıń sebebi Berdaq Ǵarǵabay 

ulınıń ómirine baylanıslı. Bul shıǵarmada Berdaqtıń ómir dóretiwshiligi 3 dáwirge 

bólip alınǵan 1-balalıq dáwiri, 2-jaslıq dáwiri, 3-kekselik dáwirlerin óz ishine alǵan.   

“Berdaq” simfoniyalıq poemasınıń kirisiw bólimi shayırdıń Aral boylarında 

jasaǵanlıǵın hám Aral teńizinıń búgingi kúndegi jaǵdayınan ótmishke qaytıw 

proceslerin orkestr menen bayan etiwge háreket etken. Kompozitor bul shıǵarmanı 

2005-jılı konservatoriyada oqıp júrgen waqtında jazıp, ustazı Avaz Mansurov penen 

birgelikte jumıs alıp barǵan. Shıǵarmanıń teması kirisiw bólimi menen baslanıp onda 

tiykarǵı tema berilgen.   

Simfoniyalıq poema do major tonallıǵında, akkordlı garmoniyalıq fakturada, 

moderato tempinde mp menen baslanıp, 4/4 razmerinde, 13 takt gaboy, tuba hám tarlı 

ásbaplar kirisiw bólimin atqaradı. Keyin ala Aral teńizinıń házirgi waqtınan aldınǵı 

waqtına shekemgi aralıq súwretlenedi. Keyingi bólim skripka 1-shi hám 2-shi 

bólimde qumlardıń samalda ushıwı, 17 takt suwdıń aǵıwı hám sıldırlawı arfa ásbabı 

menen atqarıladı. Keyinge 14 takt bolıp suwdıń jaǵalarında ushıp júrgen 

shaǵalalardıń kórinisin demli ásbaplarda atqaradı. Keyin ala urma saz ásbaplarda 

Qaraqalpaq xalıq naması “Mıń tumen” naması menen baslanadı hám bul shıǵarma 

úsh bólimli formada jazılǵan. Bul shıǵarmada qaraqalpaq milliy koloriti joqarı 

dárejede súwretlengen. 

